УСЁ  НА  СВЕЦЕ  ВЫПАДКОВА
Усё на свеце выпадкова,

 Апроч бяроз,

 Што вабяць сцiпласцю вясковай,

 Кранаючы да слёз.

 Усё на свеце выпадкова,

 Апроч трывог,

 Заўчасна зломанай падковай

 Не ўпасцi на парог.
 Прыпеў:        Усё на свеце выпадкова,

 Апроч зямлi,

 Дзе гукi найзванчэйшай мовы

 Праз сэрца прараслi.
 Усё на свеце выпадкова,

 Апроч дарогi той,

 Што стала сэнсам, i асновай,

 I сутнасцю маёй.

Усё на свеце выпадкова,

 Апроч сяброў,

 Што ўмеюць разумець з паўслова

 I суцяшаць без слоў.

Усё на свеце выпадкова,

 Апроч сяла,

 Адкуль мяне у свет суровы

 Матуля правяла.

Прыпеў  (2 разы).
